
II.





E vuie tenite l’uocchie accussì doce,

e nu surriso tanto aggrazziato,

ch’io, si ve guardo, nce resto ncantato,

e si vaco a parlà me manca ’a voce!

So’ nnammurato, sì! So’ nnammurato!

Comm’ ’a nu tizzo chistu core coce,

e sbatte e sbatte, e corre cchiù veloce

de nu cavallo ch’ è scapuliato!

Vuie che decite? E nun tenite a menta

ca site ’o suonno mio, suonno d’ammore,

ca tutte li nuttate s’appresenta?

Sì, s’appresenta, e nun me fa durmi;

e stu turmiento amaro ’e tutte ll’ore,

core mio, core mio, ve l’aggia di’!...

	    Lingue

	    
	        

	        

	        Sta paggena nun è a disposizione dint'a ll'ati llengue.

